
ФРАНЦИЯНИНГ ЎЗБЕКИСТОНДАГИ ИҚТИДОРЛИ 

БОЛАЛАР МАКТАБ-ИНТЕРНАТИ ТАРИХИ
                                               

 

Аннотация: Ушбу мақолада Бухоро вилояти Ғиждувон 

тумани Гаждумак қишлоғида ташкил этилган иқтидорли болалар 

ихтисослашган мактаб-интернати, тарихи, моддий таъминоти, шу 

мактабни ташкил қилган марҳум Саид Раҳмоновнинг педагогик 

фаолияти илмий маълумотлар асосида ёритиб берилган.  

Калит сўзлар: Ғиждувон, мактаб-интернат, олимпиада,  

иқтидор, Франция, Швейцария, Версаль академияси, элчихона, билим, 

тафаккур, педагогик технология, интерфаол.  

Аннотация: В данной статье на основе научных данных 

освещена школа-интернат для одаренных учащихся, ее история, 

материальное обеспечение, педагогическая деятельность покойного 

Саида Рахмонова, основателя этой школы, созданной в селе Гайдумак 

Гиждуванского района Бухарской области.  

Ключевые слова: Гиждуван, школа-интернат, олимпиада, 

талант, Франция, Швейцария, Версальская академия, посольство, 

знания, мышление, педагогические технологии, интерактив. 

Annotation: In this article, the boarding school for gifted students, 

its history, material support, the pedagogical activities of the late Said 

Rahmonov, who founded this school, established in Gajdumak village, 

Gijduvan district, Bukhara region, are covered based on scientific data. 

Key words: Gijduvan, boarding school, Olympiad, talent, France, 

Switzerland, Versailles Academy, embassy, knowledge, thinking, 

pedagogical technology, interactive. 

Истиқлол йилларида мамлакатимиз 

таълим тизимидаги туб ўзгаришларни Бухоро 

вилояти Ғиждувон туманидаги 62-ихтисос-

лашган умумтаълим мактаб-интернати фао-

лиятида ҳам кўриш мумкин. Ғиждувон тумани 

Гаждумак қишлоғида жойлашган бу билим 

маскани 1996 йил 24 майда ташкил этилган. 

Ҳозирда мактаб-интернатда 26 нафар ўқитувчи 

270 нафар ўқувчига таълим-тарбия бермоқда. 

Мавзуга оид адабиётлар таҳлили. 

Саид Раҳмоновнинг ташаббуси билан 1996 

йилда  Ғиждувон туманида чет тилларига ва 

математика-информатика фанларига чуқур-

лаштирилган давлат умумтаълим мактаб-ин-

тернати ташкил этилди. Бугунги кунда бу дар-

гоҳда бир вақтнинг ўзида ўқувчилар учта – 

инглиз, француз, рус тилларини ўрган-

моқдалар. 

Масканга  ўқитувчилар ва ўқувчилар 

республикамизнинг 7 вилоятидан синов 

асосида ишга ва ўқишга қабул қилинади. Улар 

ётоқхона, 4 маҳал овқат билан таъминланган. 

Билим олишлари учун кутубхона, қўшимча 

дарслар, тўгараклар ташкил қилинган. Бу 

борада тўпланган тажрибалар, илғор  педаго-

гик технологиялар нафақат ўзбекистонлик 

ўқитувчиларда, балки хорижлик ўқитувчи-

ларда ҳам қизиқиш уйғотмоқда. Чет тилларини 

ўрганишда С.Раҳмонов томонидан яратилган  

илғор педагогик технологиялар ҳар йили 

республика миқёсида оммалаштириб 

келинмоқда [1]. 

Мустақилликнинг илк йилларидаёқ 

С.Раҳмонов мамлакатимиз хорижий тиллар 

ўқитувчилар гуруҳи билан Европа тил ўрганиш 

марказига юборилди. Бундан кўзланган мақсад 

чет тилини ўргатиш масалалари бўйича 

марказда малака ошириш ва таълимдаги чет эл 

технологиясини ўрганиш ҳамда бу борада 

хориж педагоглари билан тажриба алмашиш 

эди [2]. 

Республика олимпиадаси ғолиби 

Нозима Амонова француз тилида берилган 

саволларга юз фоиз тўғри жавоб бериб, 100 

балл олишга эришди. Бу воқеа ўзи ўқиётган 

Ғиждувон туманидаги 62-иқтидорли болалар 

лицейида, туман ёки вилоят кўрик-

танловларида эмас, фан олимпиадаларининг 

якунловчи-республика босқичида рўй берди. 

Ягона энг юқори кўрсаткичга эришган бухо-

ролик бу қизнинг билими, донолигига бошқа 

вилоятлардан келган вакиллар ва ҳакамлар 

ҳайъати лол қолиб, уни бир овоздан олимпиада 

қаҳрамони деб атадилар. Нозиманинг бу 

муваффақияти  I даражали имтиёзли диплом 

билан тақдирланди. Шуниси эътиборга молик-

ки, мазкур диплом ғолиб юртдошимизга келгу-

сида тест синовисиз олий ўқув юртига кириб 

ўқиш ваколатини беради [3]. 

Тадқиқот методологияси. Мақолани 

тайёрлашда объективлик, тарихийлик ва 

қиёсий таҳлил методларидан фойдаланилиб, 

кутубхоналардаги қўлёзма китоблар ҳамда 

электрон манбалар асос қилиб олинди. 

Таҳлил ва натижалар. Ўқувчиларни 

умумтаълим фанлари бўйича Республика 

олимпиадаси янги-янги иқтидорли болаларни 

кашф қиладиган катта синов, республика-

мизнинг турли бурчакларидан келган билим-

ларини учратадиган ҳамда уларни бир-бирига 

яқинлаштирадиган улкан анжумандир [4]. 

Биргина Нозима эмас, Ўзбекистон-

Туркия ҳамкорлигидаги Бухоро лицейи ўқув-

чилари Ш.Ашуров, Ў.Саидов Шофиркон тума-

нидаги 2-мактаб ўқувчиси Г.Камолова сингари 

Бухоро вилоятининг яна 6 нафар иқтидорли ва-

кили ҳам ана шундай имтиёзли ҳуқуқни қўлга 

киритишди. Олимпиада якуни бўйича бухоро-

ликлар, наманганлик тенгдошларидан кейин, 

иккинчи ўринни эгаллашга муваффақ 

бўлишди. 

Ғолиблар республика телевидениеси 

“Умид ғунчалари” кўрсатувида иштирок этиб, 

қўлга киритилган ютуқларини қадимий 

Бухоронинг 2500 йиллик юбилейига туҳфа деб 

атадилар [5]. Бугунги кунда тумандаги Гажду-

мак маҳалласида жойлашган мактаб қабул 

имтиҳонларида бир ўрин учун  7-8 нафар 

ўқувчи куч синашади. Айни дамларда вилоят-

дан ташқари республикамизнинг турли 

ҳудудлари –Тошкент, Чирчиқ шаҳри, Сирдарё, 

Қашқадарё, Навоий, Самарқанд вилоятларидан 

ўқувчилар келиб, мактаб-интернатда таҳсил 

олаётгани бу мактабнинг нуфузи ва унга 

бўлган ишончининг нишонасидир [6]. 

Таълимда эришилган илғор педагогик 

технологияни амалда жорий этиш ва улардан 

фойдаланган ҳолда, юқори натижаларга эри-

шишни, халқаро ҳамкорлик асосида йўлга 

қўйишни мақсад қилган мактаб-интернат 

ўқитувчилари – Франция, Швейцария каби 

давлатларнинг олий ўқув юртларида малака 

ошириб, ўзаро тажриба алмашиб қайтмоқда. 

Франциянинг Монпеле (1999 йил), Париждаги 

Версаль академияси билан (2000-2004 йиллар) 

ҳамкорлик алоқалари, айниқса самарали 

бўлди. Жумладан,  Франциянинг Ўзбекистон-

даги элчихонаси кўмагида мактаб-интернати 

директори Саид Раҳмонов ҳаммуаллифлигида 

ўзбек мактабларининг 6-9-синфлари учун 

француз тили дарслиги, 6-синф учун машқлар 

китоби ва ўқитувчилар учун “Француз тилини 

ўрганамиз” қўлланмаси, 5-9-синфлар учун 

француз тили фанидан фонетика, морфология 

ва грамматика бўйича жадваллар тўплами, 6-9 

синфлар учун электрон луғат яратилди. 

Мактабнинг 5 нафар ўқитувчиси Франция олий 

таълим даргоҳларида ҳамда Франциялик 8 

нафар ўқитувчи бу билим масканида малака 

оширди.  

Мактаб-интернатда француз тилини 

ўрганиш борасида катта тажриба тўплангани 

боис Халқ таълими вазирлиги ва Франциянинг 

Ўзбекистондаги элчихонаси билан ҳамкор-

ликда республика мактаблари, академик 

лицей, касб-ҳунар мактаблари ва олий ўқув 

юртлари француз тили фани ўқитувчилари 

учун назарий-амалий кўчма семинарлар айнан 

шу ерда ўтказилиб келинмоқда. 

2007 йилда Франциянинг Ўзбекис-

тондаги элчихонаси томонидан республика 

талаба ва ўқувчи ёшлар ўртасида ўтказилган 

иншолар танловида мактабнинг 4 нафар ўқув-

чиси иштирок этиб, уч нафари совриндор бўл-

ди. Уларнинг иншоси элчихона томонидан 

ташкил қилинган “La roue des mots en 

Ouzbykistan” (“Ўзбекистон йўлларида сўз 

сеҳри”) китобига ҳам киритилди [7]. 

Мактаб-интернати ўқувчиларининг 

билим ва тафаккури турли ташкилотларда ўз 

ифодасини топмоқда. Биргина француз тили 

фани бўйича умумтаълим фанлари олимпиа-

дасининг республика босқичида бу билим 

маскани ўқувчилари деярли ҳар йили ғолиб ва 

совриндорлар сафидан жой олиши анъанага 

айланиб улгурган.  

Мактабда “Шеърият гулшани”, 

“Сеҳрли қалам”, “Ёш таржимон” каби бадиий 

тўгараклар фаолияти йўлга қўйилган. 

Ўқувчиларнинг ижод намуналари республика 

матбуотида мунтазам чоп этилмоқда. Жумла-

дан, сўнгги йилларда Отабек Тошевнинг 

“Бахти кулган боламан” китоби, Феруз 

Азимовнинг “Тонг”, Гулчеҳра Жабборованинг 

“Ғунча”, Гулчеҳра Ҳожиеванинг “Армуғон” 

шеърий тўплами нашр қилинган. 2007 йилда 

“Камолот” ёшлар ижтимоий ҳаракати ва 

“Заковат” телеклуби томонидан ўтказилган 2-

республика “Заковат” фестивалида мактаб-

интернат ўқувчилари  ва ўқитувчиларидан 

ташкил топган жамоа, республикамизнинг 

турли олий таълим даргоҳлари талабаларидан 

ташкил топган 13 жамоага қарши курашиб, 

мусобақанинг уч босқичида ҳам ғолиб бўлди – 

фестивалнинг 1-даражали дипломи ва 

кубогини қўлга киритди [8]. 

Хулоса. Ушбу иқтидорли болалар 

мактаб-интернати ўқувчиларнинг ижодий 

қобилиятини шакллантиришга хизмат қилган 

бўлиб, бу интернат оддий мактаб эмас, балки 

қобилиятли болалар мактаби ҳисобланган. Бу 

иқтидорли болалар мактаб-интернатида 

ўқувчилар бирга яшаб, бирга дарс қилиб, 

ҳамкорликда таълим олганликлари, энг 

асосийси, сифатли таълимни мактаб-интернати 

тарихи мисолида кўрамиз. 

